Bæjarstjórn Hveragerðisbæjar

Fundargerð 396. fundar


Ár 2009, miðvikudaginn 21. október kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Eyþór H. Ólafsson,  setti fund og stjórnaði. 

Leitaði hann eftir athugasemdum um fundarboð en engar komu fram.
Dagskrá:

1. Endurskoðuð fjárhagsáætlun ársins 2009.

Hér var gengið til dagskrár

1. Endurskoðuð fjárhagsáætlun ársins 2009.
Bæjarstjóri kynnti áætlunina og helstu breytingar.  Í máli hennar kom fram að þetta er í annað sinn sem fjárhagsáætlun ársins er endurskoðuð á árinu en fyrri endurskoðun fór fram í maí sl.  Það að áætlun skuli endurskoðuð jafn ört og nú er gert helgast af því efnahagslega umhverfi sem ríkir á landinu og þeirri óvissu sem rekstraraðilar standa frammi fyrir.  Við þessa endurskoðun næst betri niðurstaða fyrir fjármagnsliði en áður var gert ráð fyrir svo nemur 11 mkr.  Hækkun tekna stýrist af mestu leiti af söluhagnaði eigna en ekki er gert ráð fyrir auknum skatttekjum frá fyrri áætlun og því er gert ráð fyrir að heildartekjur samstæðu verði 1.279 mkr.  Gert er ráð fyrir að gjöld með afskriftum verði 1.186 mkr og niðurstaða án fjármagnsliða því jákvæð um 92,5 mkr. Niðurstaða reksturs bæjarins án fjármagnsliða og afskrifta (EBITDA)  er jákvæð uppá tæplega 152  milljónir króna. Rekstrarniðurstaða að teknu tillit til fjármagnsliða (vaxta og verðbóta) er neikvæð sem nemur 98,7 mkr.  Enn og aftur er það óhagstæð verðlagsþróun sem rýrir afkomu bæjarins en nú er gert ráð fyrir 7% verðbólgu á ársgrunvelli en í fyrri áætlun var gert ráð fyrir 5%.  
Nettó fjárfesting ársins mun nema um 173 milljónum króna og tekin verða ný langtímalán 281,5 milljónir króna. Aftur á móti munu afborgarnir langtímalána nema um 132,3 milljónum króna. Langtímalán samstæðu munu hækka á milli ára um 209 milljónir króna og skýrist það annars vegar af nýrri lántöku en ekki síður af verðbólgu sem því miður er umfram það sem búist var við í upphafi árs.  Langtímaskuldir samstæðu Hveragerðisbæjar munu því nema 1.335 mkr um næstkomandi áramót.  Þrátt fyrir hækkandi verðbólgu þá er handbært fé  frá rekstri jákvætt um rúmar 30 milljónir króna sem létta mun lausafjárstöðu bæjarins.

Eftirtaldir tóku til máls: Aldís Hafsteinsdóttir, Herdís Þórðardóttir, Róbert Hlöðversson, Guðmundur Þór Guðjónsson og Eyþór H. Ólafsson, 
Endurskoðuð fjárhagsáætlun borin upp og samþykkt með fjórum atkvæðum meirihlutans. Minnihlutin sat hjá með eftirfarandi bókun.
Miðað við endurskoðaða fjárhagsáætlun 2009 telur minnihlutinn að ásættanlegur árangur hafi náðst, sé ársreikningur 2008 borin saman við framlagða fjárhagsáætlun. Að því tilskyldu að forsendur séu réttar, ætti áætlunin  í tekjum og gjaldaliðum að standast út árið í megindráttum. Þó er bent á að í framlagðri áætlun er gert ráð fyrir 7% verðbólgu á ársgrundvelli. Minnihlutinn telur óraunhæft að gera ráð fyrir minna en 10% verðbólgu á árinu. 

Ein af forsendum þess að minnihluti ákvað fyrir ári að ganga til samstarfs við sjálfstæðismenn við gerð fjárhagsáætlunar 2009 var að staðið yrði við gerða fjárfestingaráætlun fyrir árið.  Nú er lögð fram fjárfestingaráætlun sem á engan hátt endurspeglar þá áætlun sem samþykkt var í desember 2008.  Auk þess bendir minnihlutinn á að lántakan er langt umfram fjárfestingaráætlunina sem bendir til þess að tekin séu lán til reksturs bæjarins. Auknar lántökur langtímalána,  umfram áætlun eru rúmar 30 milljónir, og skammtímalána rúmar 100 milljónir.  Þrátt fyrir þessar umfram lántökur m.v. áætlun hafa komið til  óreglulegar tekjur með sölu eigna og tjónabótum. Undanfarin ár hefur minnihlutinn  ítrekað gagnrýnt þessi vinnubrögð og það að ekki sé staðið við gefin loforð gagnvart bæjarbúum.   Í ljósi ofangreinds situr minnihluti A-listans hjá við afgreiðslu á endurskoðun fjárhagsáætlunar. 


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 17:48 var gert fundarhlé. 

Kl. 18:04 hélt fundur áfram.

Fulltrúar meirihlutans lögðu fram eftirfarandi bókun. 

Það er hlutverk okkar bæjarfulltrúa að reka bæjarfélagið með eins góðum hætti og mögulegt er miðað við það árferði sem nú ríkir.  Það teljum við að hafi tekist  miðað við aðstæður.   Ávallt ber að nýta möguleika á óreglulegum tekjum rétt eins og öðrum tekjum eins og gert hefur verið.  Allt sem fleytir bæjarfélaginu sem léttast í gegnum yfirstandandi kreppu ber að nýta, allt annað væri óábyrgt.  Allt tal um lántökur til reksturs er einfaldlega rangt þar sem niðurstaða reksturs fyrir fjármagnsliði og afskriftir er jákvæð um 152 mkr. 


Aldís Hafsteinsdóttir


Eyþór H. Ólafsson

Unnur Þormóðsdóttir

Guðmundur Þór Guðjónsson.
Fundargerðin upp lesin og samþykkt samhljóða.

Fleira ekki gert og fundi slitið kl.  18:10
	Eyþór H. Ólafsson, (sign).

		Herdís Þórðardóttir


	Guðmundur Þór Guðjónsson, (sign).
		Ellen Ýr Aðalsteinsdóttir, (sign).


	Unnur Þormóðsdóttir, (sign)
		Róbert Hlöðversson, (sign).


	Aldís Hafsteinsdóttir, (sign)

		
	Helga Kristjánsdóttir, (sign).

